
INFORMATIKA O‘QITISHDA 
XALQARO TAJRIBALARNI 

QO‘LLASH

Madraximov Shuxratjon Shukurovich 
Qo‘qon davlat universiteti, dotsent v. v. b.

Madraximova Maxfuza Axmedovna
Qo‘qon davlat universiteti, assistent-o‘qituvchi

Annotatsiya: Ushbu maqolada informatika ta’limi jarayonida xorijiy texnologiyalardan foydalanish masalalari yoritilgan. 
Xususan, pedagogika oliy ta’lim muassasalarining barcha ta’lim yo‘nalishlarida “Axborot texnologiyalarini kasbiy faoli-
yatda qo‘llash” fanidan amaliy mashg‘ulotlarni tashkil etishda TPACK texnologiyasi asosida ishlab chiqilgan metodik 
tavsiyalar keltirilgan.

Kalit so‘zlar: ta’lim jarayoni, ta’lim sifati, xorijiy texnologiyalar, TPACK modeli, samaradorlik.
Abstract: This article discusses the use of foreign technologies in the process of computer science education. In par-
ticular, the paper recommends the application of TPACK technology for practical training in the course “Application of 
Information Technologies in Professional Activities” across all educational programs of pedagogical higher education 
institutions.

Key words: educational process, quality of education, foreign technologies, TPACK model, effectiveness.
Аннотация: В статье рассматриваются вопросы использования зарубежных технологий в процессе обучения 
информатике. В частности, для проведения практических занятий по дисциплине “Применение информационных 
технологий в профессиональной деятельности” во всех направлениях подготовки педагогических высших учебных 
заведений рекомендуется использование технологии TPACK.

Ключевые слова: образовательный процесс, качество образования, зарубежные технологии, модель TPACK, 
эффективность.

KIRISH
TPACK (Technological Pedagogical Content Knowledge – texnologik, pedagogik va kontent bilimlari) 

modeli 2006-yilda Punya Mishra va Metyu Kohler tomonidan ta’lim jarayonida texnologiyalarning integratsiyasi 
va samaradorligini oshirish maqsadida ishlab chiqilgan. TPACK tizimi o‘qituvchilar texnologiyalarni ta’lim jara
yoniga joriy etishda duch keladigan muammolarni hal etishga qaratilgan bo‘lib, texnologik bilimlar (TK), kontent 
bilimlari (CK) va pedagogik bilimlar (PK) o‘rtasidagi o‘zaro bog‘liqlikni asos qilib oladi [3].

MAVZUGA OID ADABIYOTLAR SHARHI
Ushbu uch turdagi bilimlarni alohida va o‘zaro bog‘liq holda ko‘rib chiqish orqali TPACK tizimi o‘qitilayotgan 

kontentning samarali uyg‘unligini ta’minlashga, shuningdek, o‘qituvchining mazkur kontentni talabalarga 
qanday yetkazishiga e’tibor qaratadi. Bu jihat muhim hisoblanadi, chunki ta’lim jarayoniga joriy etilayotgan 
texnologiyalar talabalarning mavzuni chuqurroq anglashiga xizmat qilishi va mazmunning samarali yetkazili
shini ta’minlashi lozim.

TPACK modeliga ko‘ra, apparat vositalari, dasturiy ta’minot hamda turli amaliy ilovalardan iborat texnologik 
vositalar to‘g‘ri qo‘llanilganda samarali ta’lim uchun kuchli mexanizm vazifasini bajaradi. TPACK modeli 
ko‘pincha SAMR modeli bilan taqqoslanadi, biroq ular qamrovi va maqsadi jihatidan sezilarli darajada farqla-
nadi. SAMR modeli nisbatan soddaroq yondashuv sifatida qaraladi va ayrim jihatlarni TPACK modelidagidek 
chuqur yoritib bermaydi.

1-rasm: TPACK (Texnologik, pedagogik va kontent bilimlari) modelining tarkibiy tuzilishi

TPACK modeli texnologiyani sinfda tatbiq etish bo‘yicha yo‘l xaritasini qisqacha tavsiflash orqali ushbu 
bo‘shliqni to‘ldiradi. TPACK tizimida bilimlarning uch turi – TK, PK va CK – turli xil uyg‘unlashuv va kombinatsi-
yalarda quyidagicha birlashtiriladi:

1.	 Kontent bilimlari (CK): o‘qituvchi aniq o‘quv maqsadlari bilan bir qatorda o‘qitilishi lozim bo‘lgan kontent 
bo‘yicha chuqur bilimga ega bo‘lishi kerak. Masalan, o‘qituvchi trigonometriya fanining nazariy va amaliy 
jihatlarini mukammal bilishi zarur.

2.	 Pedagogik bilimlar (PK): o‘qituvchi ta’lim oluvchilarning intellektual imkoniyatlari va o‘quv muhitining 
xususiyatlarini tushunishi kerak. Shu asosda u kontentni samarali moslashtirishi hamda uni yetkazishning 
eng maqbul pedagogik usullaridan foydalanishi lozim.

3.	 Texnologik bilimlar (TK): o‘qituvchi mavjud raqamli vositalar va ularni trigonometriya kabi texnik hamda 
mantiqiy fanlarni o‘qitishda qo‘llash usullarini bilishi kerak. Mazkur jarayonda talabalar tushunchalarni 
vizual ravishda idrok etishi va formulalar ortidagi mantiqiy asoslarni chuqur anglab olishi muhimdir [3].

TADQIQOT METODOLOGIYASI
Quyida pedagogika oliy ta’lim muassasalarining barcha ta’lim yo‘nalishlarida “Axborot texnologiyalarini 

kasbiy faoliyatda qo‘llash” fanining amaliy mashg‘ulotlarida TPACK texnologiyasini qo‘llash bo‘yicha tavsiyalar 
keltirilgan. Mavzu: Taqdimot dasturlarida ishlash. Ishning maqsadi: taqdimot dasturlarida ishlash ko‘nikmalarini 
shakllantirish. 

Kerakli jihozlar: kompyuterlar, PowerPoint dasturi, tarqatma materiallar.
Ish rejasi: nazariy ma’lumotlar bilan tanishish; nazariy qismda berilgan topshiriqlarni kompyuterda bajarish; 

topshiriq variantlarida keltirilgan masalalarni yechish; natijalarni tahlil qilish.
O‘qitish texnologiyasi: TPACK (Technological Pedagogical Content Knowledge – texnologik, pedagogik va 

kontent bilimlari). 

TAHLIL VA NATIJALAR 
Texnologik bilimlar (TK): talabalar uchun texnik ta’minot sifatida elektron kitoblar, kompyuterlar hamda 

shaxsiy qurilmalar (smartfon yoki planshetlar), dasturiy ta’minot sifatida internet va lokal tarmoq, PowerPoint, 
brauzer hamda elektron pochtadan foydalaniladi. O‘qituvchi uchun texnik ta’minot kompyuter va elektron 
doskadan, dasturiy ta’minot esa internet va lokal tarmoq, PowerPoint, brauzer, o‘quv platformasi hamda elek-
tron pochtadan iborat.

Pedagogik bilimlar (PK): hamkorlikda o‘rganish, to‘g‘ridan-to‘g‘ri ko‘rsatmalar berish, jamoaviy, individual 
va juftlikda ishlash, aqliy hujum hamda savol-javob metodlaridan foydalaniladi.

Kontent bilimlari (CK): adabiyotlar tahlili orqali mavzuga oid zarur kontentni o‘zlashtirish, taqdimot dastur-
lari va ularda ishlashga oid nazariy bilimlarni tizimli ravishda o‘rganish hamda talabalar bilimlarini taqdimotlar 
yaratish, ularni tahrirlash va tahlil qilish orqali boyitish nazarda tutiladi.

Topshiriqlar (masalalar, misollar, keyslar): 

•	 1-topshiriq. PowerPoint dasturini ishga tushiring. Dasturda oldindan tuzilgan testlardan foydalanib, o‘quv
chilar bilimini nazorat qilish uchun mo‘ljallangan taqdimot yarating.

•	 2-topshiriq. Taqdimot slaydlariga animatsion effektlar qo‘shing.

•	 3-topshiriq. Taqdimot mazmuniga mos ravishda slaydlar o‘rtasida giperssilkalar o‘rnating.

Kutilayotgan natija: talabalarda TPACK modeli asosida PowerPoint dasturida ishlash bo‘yicha amaliy 
ko‘nikmalar shakllantiriladi. TPACK modeli pedagogik, texnologik va kontent bilimlarini o‘zaro integratsiyalashga 
asoslanadi.

Texnologik bilimlar (TK): o‘qituvchi PowerPoint dasturidan foydalanish bo‘yicha ko‘rsatmalar beradi. 
Nazariy qismda keltirilgan amallarni elektron doskada namoyish etish orqali talabalarda amaliy bilim va ko‘nik-
malar shakllantiriladi. Talabalar PowerPoint dasturi yoki Canva va Prezi kabi onlayn platformalar yordamida 
grafik va animatsiyalarni qo‘llagan holda taqdimotlar yaratadilar. O‘qituvchi talabalarning amaliy topshiriqlarni 
bajarish sifati va ijodiy yondashuviga qarab HEMIS platformasi orqali baholashni amalga oshiradi.

Pedagogik bilimlar (PK): o‘qituvchi talabalarni taqdimotlar yaratish jarayoniga faol jalb etadi hamda 
hamkorlikda o‘rganishni tashkil qiladi. Amaliy mashg‘ulot davomida yuzaga keladigan muammolarni hal etishda 
to‘g‘ridan-to‘g‘ri ko‘rsatmalar beradi. Savol-javob va juftlikda ishlash metodlari orqali talabalarni taqdimot yara
tishning samarali usullari bilan tanishtiradi. Talabalarni o‘z taqdimotlarini onlayn platformalarda ulashish va 
taqdim etish ko‘nikmalarini rivojlantirishga yo‘naltiradi.

XULOSA
Talabalar M. Aripov va M. Muhammadiyevning “Informatika, informatsion texnologiyalar” hamda S. Tursunov 

va I. Nazarovning “Ta’limda axborot texnologiyalari” darsliklari orqali mazkur mavzu bo‘yicha qo‘shimcha 
bilimlarga ega bo‘lishlari mumkin. O‘qituvchi talabalarni taqdimotlarni tayyorlash va ulashish jarayonida fikr 
almashish, muloqot qilish hamda onlayn hamkorlikda ishtirok etishga yo‘naltiradi. 

Taqdimotlar yaratish, ularni tahrirlash va tahlil qilish orqali talabalar bilimlari yanada boyitiladi. O‘qituvchi 
talabalarga onlayn platformalarda taqdimotlarni joylashtirish, ulashish va tavsiflash ko‘nikmalarini o‘rgatib, 
ularning raqamli kompetensiyalarini rivojlantiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

